
\రిరి] \ર્ક * 15 Rawlinson Road
Oxford
May 27, 1930
কল্যাণীয়াসু
এখানে আমার কীৰ্ত্তি সম্বন্ধে বেশী কিছু বলব না। কেন না বিশ্বাস করবি নে। ফ্রান্সের মত কড়া হাকিমের দরবারেও শিরোপা মিলেচে— কিছুমাত্র কাপণ্য করেনি। কিন্তু সে কথা বিস্তারিত করে বলতে সঙ্কোচ বোধ করছি।
অক্সফোর্ডের বক্তৃতা কাল শেষ হয়ে গেল । সে সম্বন্ধেও নিজমুখে কিছু বলা শাস্ত্রবিহিত হবে না। তবে কেন যে লিখচি চিঠি, সে কথা জিজ্ঞাসা করতে পারিস। মন্ট তোকে আমার চিঠির তর্জমা করতে পাঠিয়েচে । ভালই করেছে। এইটুকু কেবল তোকে সাবধান করতে চাই ওতে এমন কিছু থাকতে পারে যা মফস্বলে চলে, সদরে নয়। জন সমাজে আমার দায়িত্ব আজকাল ব্যাপক হয়ে পড়েচে । সেই বিচার করে চিঠি সম্বন্ধে স্থানে স্থানে হয় তো বর্জন নীতির দরকার হতে পারে— ঠিক মনে পড়চে না । বৰ্ত্তমানে জগতে অনেক সমস্যা নিরবগুষ্ঠিত হয়েচে একদা যা অন্দর মহলে অসূৰ্য্যম্পশু ছিল— তাদের সম্বন্ধে একেবারে বেপরোয়া হলে চলবে মা ।
রথীরা ভালোই আছে। সুহৃদ শুনচি শীঘ্ৰ দেশমুখে৷ হবে । অত্যন্ত ব্যস্ত আছি । ইতি
রবিকাকা

		 এই পাতা শেষ সম্পাদিত হয়েছে ০৯:১৫টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

